Врз основа на член 25 став (10) од Законот за стручно образование и обука („Службен весник на Република Северна Македонија” бр. 3/25 и 74/25), министерот за образование и наука утврди
ПРАВИЛНИК
за начинот на реализација на обуката за обучувач на ментор, како и формата и содржината на сертификатот за завршена обука за обучувач на ментор 
Член 1

Со овој правилник се утврдува начинот на реализација на обуката за обучувач на ментор, како и формата и содржината на сертификатот за завршена обука за обучувач на ментор за практично образование кај работодавач.

Член 2

Цел на обуката е стекнување на напредни стручни, дидактички и андрагошки компетенции за обучувачи кои ќе реализираат обуки за ментори за практично образование кај работодавач.

НАЧИН НА РЕАЛИЗАЦИЈА

Член 3

Обуката за обучувач на ментор се реализира согласно Програма за обука за обучувачи на ментори, изготвена и донесена од Центарот за развој на стручното образование (во понатамошниот текст: Центарот).

Член 4

Во Програмата за обука за обучувачи на ментори се дефинирани модулите, времетраењето на реализација, формата на работа, потребните материјали и очекуваните резултати за секој модул.

ОРГАНИЗАЦИЈАТА И СПРОВЕДУВАЊЕ НА ОБУКАТА

Член 5
Центарот организира обука на обучувачи за ментори, по пријавени најмалку десет заинтересирани лица за следење на обуката. 
Пријавувањето се врши согласно објавен јавен повик на веб страната на Центарот.

Заинтересираните лица пријавите ги доставуваат во архивата на Центарот.
Член 6
Обуката може да се реализира од далечина или со физичко присуство. 
Член 7
Обуката ја реализираат најмалку тројца обучувачи, вработени во Центарот со стекнат соодветен сертификат согласно закон. 
ФОРМА И СОДРЖИНА НА СЕРТИФИКАТOT
Член 8
Формата и содржината на сертификатот за завршена обука за обучувач на ментор е дадена во Прилог и е составен дел на овој правилник.   
Член 9
Овој правилник влегува во сила наредниот ден од денот на неговото донесување.
Бр. 13-16104/1                                       Министерка за образование и наукa,
22.12.2025 година 
                                     проф. д-р Весна Јаневска, с.р. 
Скопје

Прилог
[ЛОГО НА ИНСТИТУЦИЈАТА]

СЕРТИФИКАТ
(Име и презиме)

за успешно завршена  обука и изработена практична задача од обуката за обучувач на ментори за практично образование кај работодавач


Содржина на обуката:

Модул 1     Планирање, подготовка и менаџирање на обуката

Модул 2     Регулативи во стручното образование, безбедност и здравје при работа, комуникација и решавање на проблеми

Модул 3     Педагошко-менторска работа со ученици

Модул 4  Организирање, контролирање и унапредување на процесот на практично образование/обука

Модул 5    Практична задача со изведба

Обуката се спроведе во  периодот од ____ / ____ / 20__ до ____ / ____ / 20__ година.

	Потпис на директорот 

	



Издадено во __________________, на ____ / ____ / 20__.

                                                        М.П.
